
Isang buwan mula nang tumagas ang langis lulan ng MT Princess Empress
sa Mindoro, nagsagawa ng pag-aaral and AGHAM, CEC, Brigada Kalikasan,
at Serve the People Corps sa epekto ng oil spill sa kalikasan, kabuhayan at
kalusugan ng mga apektadong komunidad.

Mas makabubuting magkaroon ng kumprehensibong monitoring sa
karagatan. Bagamat kaunti lamang ang nakitang epekto sa mga bakawan, ang
pagtagas ng langis sa buhangin ay maaaring magdulot ng mga pangmatagalang
pinsala sa kapaligiran. Kailangang magkaroon ng malawakang pagsusuri ang
mga ahensya ng gobyerno tulad ng BFAR at DENR sa mga isda, invertebrates,
sedimento, at mga tubig (marine, brackish- at freshwater) upang matukoy kung
mayroong posibleng kontaminasyon ng langis. Kailangan din ng regular na
monitoring at maagap na paglabas ng mga report na makakapagbigay ng
pamantayan upang makabalik na ang mga mamamayan sa pangingisda at
matiyak na ligtas na muling kumain ng isda.

Isang buwan mula nang tumagas ang langis lulan ng MT Princess Empress sa Mindoro,
nagsagawa ng pag-aaral and AGHAM, CEC, Brigada Kalikasan, at Serve the People
Corps sa epekto ng oil spill sa kalikasan, kabuhayan at kalusugan ng mga apektadong
komunidad.

Sa parehong bayan ng Pola at
Calapan, nakita ang napakalaking
dagok ng epekto ng oil spill sa 
 kabuhayan ng mga mamamayan,
lalo na sa mga mangingisda. Nakita
ito kahirapan sa pagbabayad ng
utang, mga estudyante na hindi
makapasok sa kawalan ng
pamasahe, at mga napilitan na lang
umalis at magtrabaho sa ibang
lugar. Manipestasyon ito na mas
malaki ang epekto ng oil spill dahil
sa fishing ban, kaysa sa lawak ng
langis na nakikita ng mga mata. 

Napagtibay ng resulta ng aming
pag-aaral ang siya na ring
panawagan ng mga komunidad sa
Pola at Calapan:

REGULAR AT AGARANG RESULTA
NG TESTING AT MONITORING para
sa kalikasan at mabilis na
pagtanggal ng fishing ban.

MABILIS AT SAPAT NA AYUDA
PARA SA LAHAT kabilang ang
tulong pinansyal, pagkain,
alternatibong pangkabuhayan, at
suporta sa kalusugan ng mga
mamamayan.

KARAMPATANG KOMPENSASYON
MULA SA RDC REIELD MARINE
SERVICES AT SAN MIGUEL
CORPORATION nang may
konsultasyon sa komunidad upang
siguraduhin na walang maiiwan at
matutugunan ang kanilang kagyat
na mga pangangailangan. ##

